VENDIM
Nr. 51, daté 25.9.2025

NE EMER TE REPUBLIKES SE SHQIPERISE

Gjykata Kushtetuese e Republikés s€ Shqipérisé, e pérbéré nga:

Holta Zagaj, kryetare;
Marsida Xhaferllari, anétare;
Fiona Papajorgji, anétare;
Sonila Bejtja, anétare;
Sandér Beci, anétar;
Ilir Toska, anétar;
Marjana Semini, anétare;
Genti Ibrahimi anétar,

me sekretare Anjeza Puka, n€ datén 25.9.2025 mori né shqyrtim né seancé plenare mbi baze
t€ dokumenteve ¢éshtjen nr. 16 (B) 2024, qé u pérket:

KERKUES: Bardhyl Ibra

SUBJEKTE TE INTERESUARA: Ministria e Drejtésisé, pérfagésuar nga Xhelal Kasaj,
Erjon Ndreca dhe Albjona Togi, me autorizim.

Késhilli 1 Larté Gjyqgésor, pérfaqésuar nga Ilir Rusi.

Drejtoria e Pérgjithshme e Gjendjes Civile, prané Ministris€ s¢ Brendshme, n€ mungesé.

OBJEKTI: Shfuqizimi i vendimit nr. 00-2024-3271, dat€ 23.7.2024, té¢ Kolegjit
Administrativ t€ Gjykat€s sé Larté, si i papajtueshém me Kushtetutén e Republikés sé&
Shqipérisé.

Zhvillimi 1 gjykimit nga njé gjykaté jokompetente, pér shkak t& konflikteve té
herépashershme me gjyqtaren A.A. t€ Gjykatés s¢ Larté, duke gené relatore e ¢éshtjes.

Konstatimi 1 cenimit t€ sé drejtés kushtetuese pér njé proces t& rregullt ligjor, si rezultat i
mosgjykimit t& ¢éshtjes brenda njé afati t€ arsyeshém, té parashikuar né pikén 2 t& nenit 399/7
t& Kodit t€ Procedurés Civile, t€ kérkesés nr. regjistrimi 31138-04501-86-2017, daté 11.9.2017,
prané sekretarisé sé Gjykatés Administrative t€ Apelit dhe pérshpejtimin e shqyrtimit t&
c¢Eshtjes, pasi ende nuk éshté gjykuar.

BAZA LIGJORE: Nenet 15, 16,18, 42, pika 2, 43 131, pika 1, shkronja “t” dhe 134, pikat
1, shkronja “i” dhe 2, t& Kushtetutés s¢ Republikés s¢ Shqipérisé (Kushtetuta); nenet 6, pika 1
dhe 13 té¢ Konventés Evropiane pér té Drejtat e Njeriut; ligji nr. 8577, daté 10.2.2000, “Pér
organizimin dhe funksionimin e Gjykatés Kushtetuese t€ Republikés s€ Shqipérisé”, i
ndryshuar (ligji nr. 8577/2000); nenet 399/1-399/12, 474 dhe 475 t&€ KPC-sé.

GJYKATA KUSHTETUESE,

pasi dégjoi relatorin e ¢€shtjes Genti Ibrahimi, mori né shqyrtim parashtrimet me shkrim té
kérkuesit Bardhyl Ibra (kérkuesi), q€ ka kérkuar pranimin e kérkesés, prap€simet me shkrim té
subjekteve t€ interesuara, Ministrisé s€ Drejtésis€é dhe Késhillit t€ Lart€ Gjyqésor (KLGJ), té
cilat kané kérkuar rrézimin e kérkes€s, konstatoi mungesén e prapésimeve me shkrim té
subjektit tjetér té interesuar, Drejtorisé s€ Pérgjithshme t€ Gjendjes Civile, si dhe diskutoi
¢éshtjen né térési,

VEREN:
I. Rrethanat e céshtjes

1. Kérkuesi ka paraqitur né Gjykatén Administrative t& Shkallés s¢ Paré Tirané njé ankesé
kundér ish-Késhillit t& Larté t€ Drejtésisé (sot K&shilli 1 Lart€ Gjyqésor), ministrit t€ Drejtésisé



dhe Drejtorisé s€ Pérgjithshme t€ Gjendjes Civile, me objekt dhénien e informacionit té kérkuar
prej tij né€ lidhje me identitetin e njé gjyqtari.

2. Gjykata Administrative e Shkallés sé¢ Paré Tirané, me vendiminnr. 2469, daté
5.6.2017, bazuar né nenin 39 t€ ligjit nr. 49/2012, “Pér gjykatat administrative dhe gjykimin e
mosmarréveshjeve administrative”, t€ ndryshuar (/igji nr. 49/2012) dhe vendimin unifikues nr.
3, daté 29.3.2012 t&€ Kolegjeve t€ Bashkuara t€ Gjykatés s¢ Larté, ka vendosur mospranimin e
ankimit t€ paraqitur nga kérkuesi, me arsyetimin se kérkesa nuk plotéson kushtet formale té
paraqitjes s€ saj. Kundér kétij vendimi ka béré ankim té vecanté kérkuesi dhe ¢éshtja €shté
regjistruar né Gjykatén Administrative t€ Apelit né datén 11.9.2017, me numér 16041(31138-
04501-86-2017) akti. N& kushtet kur ¢€shtja nuk po shqyrtohej nga gjykata e apelit, n€ datén
27.6.2024, bazuar né nenet 399/4, 399/5 dhe 399/6, pika 1, shkronja “b”, t€ KPC-sé, kérkuesi
ka depozituar n€ Gjykatén e Larté kérkes€ pér konstatimin e cenimit t& sé drejtés pér proces té
rregullt ligjor si rezultat i mosgjykimit t€ ¢éshtjes brenda afatit t& arsyeshém dhe pérshpejtimin
e gjykimit nga Gjykata Administrative e Apelit.

3. Né datén 3.7.2024 gjyqtarja relatore e ¢éshtjes 1 éshté drejtuar kérkuesit me vendim pér
ploté€simin e t€ metave t€ kérkes€s duke konstatuar si t€ meté parashikimin e nenit 56/a shkronja
“d”, t€ ligjit nr. 49/2012 dhe té nenit 474 KPC-sé, konkretisht, nénshkrimin e avokatit, duke
vendosur t’1 caktojé atij njé afat pesé ditor pér plot€simin e t€ metave, si¢ pércaktohet né pjesén
arsyetuese t& kétij vendimi.

4. N¢ datén 9.7.2024 kérkuesi 1 éshté drejtuar Gjykatés s€ Larté me aktin “plotésim té
metash”, ku pérveg pretendimeve né lidhje me vendimin e plotésimit t& t€ metave ka kérkuar
edhe z&€vend&simin e trupit gjykues, pasi ky trup ka rrézuar kérkesa t€ méparshme té paraqitura
prej tij dhe, po ashtu, ky trup ka pér gjykim edhe kérkesa t€ tjera té€ kérkuesit pér té cilat nuk
ka ende njé vendimmarrje prej tij.

5. Me vendimin e datés 22.7.2024, gjyqtari i vetém 1 Kolegjit Penal ka rrézuar kérkesén e
kérkuesit pér pérjashtimin e trupit gjykues, me arsyetimin se kérkesa e tij nuk &shté shoqéruar
me asnjé dokument provues né drejtim t&€ shkakut té pretenduar. Pavarésisht faktit se ky trup
gjykues ka gjykuar ose ka né€ gjykim edhe kérkesa t€ tjera t€ kérkuesit, ato nuk lidhen me
céshtjen objekt gjykimi, si dhe nuk rezultojné qé t€ jené kérkesa pér konstatimin e shkeljes sé
afatit t€ arsyeshém, gjykim né t€ cilin trupi gjykues nuk shqyrton themelin e ¢éshtjes, por
vleréson respektimin e afatit t€ arsyeshém nga gjykata qé€ ka ¢éshtjen né gjykim.

6. N¢ vijim, Gjykata e Larté i ka kérkuar informacion gjykatés s€ apelit lidhur me kérkesén
pér shkeljen e afatit t€ arsyeshém nga gjyqtarja relatore e ¢é€shtjes (gjyqtarja E.SH.), e cila né
mendimin me shkrim t€ datés 24.5.2024 ka parashtruar se &€shté objektivisht i pamundur
shqyrtimi né kohé i1 késaj ¢éshtjeje dhe kjo vones€ nuk mund té pérbéjé shkak pér shkelje t&
afatit t&€ arsyeshém nga gjykata e apelit. Po sipas gjyqtares relatore, pér shqyrtimin e ¢éshtjeve
ajo zbaton rendin kronologjik, duke iu referuar datés sé regjistrimit, ku aktualisht po gjykon
ceshtjet e regjistruara né vitin 2017 dhe nuk rezulton se nga kérkuesi té jet€ kérkuar
pérshpejtimi 1 gjykimit pér shkaqge té€ arsyeshme.

7. Me vendimin nr. 00-2024-3271, daté 23.7.2024, Kolegji Administrativ i Gjykatés sé
Larté, né dhomén e késhillimit, ka vendosur rrézimin e kérkesés s€ kérkuesit pér konstatimin
e shkeljes s€ afatit t€ arsyeshém t€ gjykimit t&€ ¢éshtjes s€ tij nga Gjykata Administrative e
Apelit. Sipas atij kolegji, mosveprimi i Gjykatés Administrative t€ Apelit nuk ka ndodhur pér
shkaqge subjektive qé lidhen me vlerésime dhe géndrime abuzive té gjyqtares relatore té
céshtjes, e cila ka marré t€ gjitha masat e nevojshme organizative, duke pércaktuar kritere
transparente dhe objektive pér marrjen né gjykim té ¢cé€shtjeve g€ i1 jané€ ngarkuar né cilésiné e
gjyqtarit relator, sipas radhés sé vjetérsis€. Po sipas saj, pér shkak té problematikés sé
pérgjithshme té shkaktuar nga reforma né drejtési, Gjykata Administrative e Apelit ndodhet né
pamundési objektive pér marrjen e masave pér shqyrtimin e késaj ¢éshtjeje me pérshpejtim.

8. Né datén 20.12.2024 kérkuesi 1 éshté drejtuar Gjykatés Kushtetuese (Gjykata) me ankim
kushtetues individual, sipas objektit té tij. Kolegji i Gjykatés né datén 12.3.2025, bazuar né



nenin 21, pika 1, t€ ligjit nr. 8577/2000, ka vendosur kalimin e ¢éshtjes pér shqyrtim né seancé
plenare mbi baz¢€ t€ dokumenteve.

II. Pretendimet né Gjykatén Kushtetuese

9. Kérkuesi, né¢ ményré t€ pérmbledhur, ka pretenduar se 1 €shté cenuar e drejta pér njé
proces té€ rregullt ligjor, e garantuar nga neni 42 i Kushtetutés, né drejtim té:

9.1. 8¢ drejtés pér gjykim brenda njé afati té arsyeshém, pér shkak se Gjykata e Larté nuk
ka marré parasysh faktin se nga momenti i regjistrimit t&€ ¢€shtjes n€ Gjykatén Administrative
té€ Apelit deri n€ paraqitjen e kérkes€s pér konstatimin e shkeljes s¢ afatit t€ arsyeshém kané
kaluar rreth shtaté vjet, dhe megjithése ¢c€shtja nuk paraqitet komplekse, ajo nuk €shté shqyrtuar
ende. Edhe pse mosgjykimi i ¢€shtjes ka ardhur si pasojé e mosploté€simit t& numrit té
gjyqtaréve né Gjykatén Administrative t&€ Apelit nga organet pérkatése, justifikimi i Gjykatés
s¢ Larté se vonesat né gjykim jan€ rrjedhojé e numrit t& larté t€ ¢€shtjeve €shté vlerésuar i
pabazuar nga jurisprudenca kushtetuese. Ai nuk €shté béré shkak pér zvarritjen e procesit dhe
mosha e tij €shté 73-vjecare.

9.2. Parimit té barazisé para ligjit, pasi Gjykata e Lart€ nuk ndjek té njéjtén praktiké pér
kérkesat pér konstatimin e shkeljes s¢ afatit t&€ arsyeshém dhe pérshpejtimin e gjykimit té
¢Eshtjes, ku njéri trup gjykues i Kolegjit Administrativ té saj i ka dhéné t€ drejté kérkuesit, por
pavarésisht késaj Gjykata e Larté nuk e ka kaluar ¢€shtjen pér njésim té praktikés gjyqésore.

9.3. 8¢ drejtés per t'u gjykuar nga njé gjykaté e paanshme, pasi né kolegjin q€ ka shqyrtuar
¢cé€shtjen e tij n€ Gjykatén e Lart€ ka marré pjes€ edhe gjyqtarja A.A., me t& cilén ai ka
mosmarréveshje né kuptim té nenit 72 t&€ KPC-sé.

10. Subjekti i interesuar, Ministria e Drejtésisé, n€ ményré€ t€ pérmbledhur, ka parashtruar
se kérkuesi nuk ka paraqitur argumente kushtetuese né¢ mbéshtetje t€ pretendimeve té ngritura.
Kérkuesi nuk ka provuar se ka interes t€ vazhdueshém pér gjykimin sa mé té shpejté té ¢céshtjes
sé themelit nga Gjykata Administrative e Apelit, pasi nuk ka shfrytézuar mjetet procedurale qé
garanton legjislacioni né€ fuqi pér pérshpejtimin e ¢éshtjes. Sjellja e kérkuesit né kété rast
vérteton se t€ drejtat e tij nuk kané gené té rrezikuara né nivele t€ konsiderueshme nga
mosgjykimi 1 ¢éshtjes brenda afateve ligjore. Ai nuk ka paraqitur argumente konkrete qé
faktojné rrezikun g€ ka sjellé ose qé eventualisht mund té sjellé tejzgjatja e procedurave
gjyqésore nga Gjykata Administrative e Apelit dhe Gjykata e Larté. Pér mé tepér, nisur nga
natyra e ¢€shtjes, ajo nuk €shté e till€ g€ té keté pérparési n€ radhén e gjykimit t€ ¢éshtjeve nga
gjyqtarja relatore, pér sa kohé g€ né€ kété proces gjyqésor qé€ kérkuesi pretendon gjykimin
brenda afatit t€ arsyeshém atij kérkesa i1 €shté kthyer vetém pér t&€ meta né aspektin formal,
aspekte qé€ ia b&jné€ t€ pamundur gjykatés gjykimin né themel t€ pretendimeve té kérkuesit.

11. Subjekti i interesuar, KLGJ-ja, né ményré t€ pérmbledhur, ka parashtruar se kérkuesi
nuk ka shfryt€zuar mjetin ligjor t& parashikuar nga dispozitat procedurale pér t& kérkuar
pérshpejtimin e gjykimit t€ ¢éshtjes sé tij nga Gjykata Administrative e Apelit. Né rastin e
kérkuesit nuk duket qé& tejzgjatja e procedurave té paraqes€ njé shkall€¢ rreziku té&
konsiderueshme pér interesin e kérkuesit. Mosveprimi i gjykatés né rastin e kérkuesit nuk ka
ndodhur pér shkaqge subjektive qé lidhen me vlerésime dhe géndrime abuzive té gjyqtarit. N&
asnjé€ rast cilésia e procesit t€ rregullt ligjor dhe e vendimmarrjes s€ gjykatés nuk duhet té
sakrifikohet pér sasiné e afatit t€ arsyeshém ose dhe ekonominé gjyqésore né térési. Pér sa i
takon pretendimit t€ kérkuesit pér cenimin e s¢ drejtés pér t’u gjykuar nga njé gjykaté e
paanshme, pavarésisht faktit se gjyqtarja A.A ka qené pjesé e trupit gjykues qé ka gjykuar ose
ka né gjykim kérkesa té tjera t€ kérkuesit, ka rezultuar e provuar edhe nga Gjykata e Larté se
objekti 1 kérkesave té tij konsistonte né konstatimin e afatit t€ arsyeshém, ku trupi gjykues né
kéto raste nuk shqyrton themelin e ¢éshtjes, por vleréson respektimin e afatit t€ arsyeshém nga
gjykata g€ ka ¢éshtjen n€ shqyrtim. N€ asnjé moment nuk &€shté provuar nga kérkuesi se
gjyqtarja ka shfaqur mendime lidhur me ¢éshtjen konkrete né ményré qé t€ krijohet perceptimi
pér njéanshméri.

12. Subjekti tjetér i interesuar, Drejtoria e Pérgjithshme e Gjendjes Civile, nuk ka paraqitur
prapésime me shkrim, edhe pse €shté njoftuar rregullisht.



IIIL. Vlerésimi i Gjykatés Kushtetuese

A. Pér legjitimimin e kérkuesit

13. Céshtja e legjitimimit (locus standi) €shté njé ndér aspektet kryesore g€ lidhet me nisjen
e njé procesi kushtetues. Sipas neneve 131, pika 1, shkronja “f” dhe 134, pikat 1, shkronja “i”
dhe 2, t€ Kushtetutés, si dhe nenit 71 t& ligjit nr. 8577/2000, ¢do individ mund té véré né€ 1€vizje
Gjykatén pér gjykimin pérfundimtar té ankesave kundér ¢do akti t€ pushtetit publik ose
vendimi gjyqésor qé cenon t€ drejtat dhe lirit€ themelore t€ garantuara né Kushtetuté. Ankimi
kushtetues individual, n€ ¢do rast, duhet t€ plotésojé edhe kriteret kumulative t€ nenit 71/a té
ligjit nr. 8577/2000, qé lidhen me shterimin e mjeteve juridike, afatin e paraqitjes s¢ kérkesés,
pasojat negative té pésuara né ményre t€ drejtpérdrejté e reale, mundésiné pér rivendosjen e sé€
drejtés s€ shkelur, si dhe rregullimet e vecanta ligjore t€ shqyrtimit paraprak té kérkesés.

14. N€ lidhje me legjitimimin ratione personae, sipas neneve 131, pika 1, shkronja “f” dhe
134, pikat 1, shkronja “i” dhe 2, t¢ Kushtetutés, individi éshté subjekt i cili mund t€ paraqesé
ankim kushtetues individual vet€ém pér ¢éshtje qé lidhen me interesat e tij t€ drejtpérdrejta,
duke provuar se éshté cenuar né t€ drejtat e tij kushtetuese, pra se €shté viktimé e njé shkeljeje
dhe se pasojat nga akti i kundérshtuar jané t€ drejtpérdrejta dhe reale pér t€. Kjo do té thoté se
kérkuesi duhet té provojé legjitimimin e tij si né aspektin procedural, ashtu edhe né até
substancial (shih vendimet nr. 65, daté 30.11.2023; nr. 44, daté 26.9.2023, té Gjykatés
Kushtetuese).

15. N¢€ rastin konkret, Gjykata véren se n€ themelin ¢ mosmarréveshjes gjyqésore éshté
kérkesa pér dhénie informacioni té kérkuar prej kérkuesit n€ lidhje me identitetin e njé gjyqtari,
pér té cilén Gjykata Administrative e Shkall€s sé Paré Tirané ka vendosur mospranimin si t&
pabazuar, me arsyetimin se kérkesa nuk ploté€son kushtet formale té paraqitjes sé€ saj. Sipas asaj
gjykate, duke gené se kérkohet detyrimi i palés sé paditur g€ té€ kryejé njé veprim konkret,
at€heré e drejta subjektive e ankuesit nuk mund t€ realizohet népérmjet késaj ankese, por
népérmjet kérkesépadisé€, pasi vetém népérmjet kétij mjeti procedural gjykata mund t&€ marré
nj¢ vendim detyrues. Kundér kétij vendimi ka ushtruar ankim né gjykatén e apelit kérkuesi, i
cili €shté regjistruar n€ datén 11.9.2017. Duke gené se ¢€shtja ende nuk ishte gjykuar nga
gjykata e apelit, kérkuesi né datén 27.6.2024 1 €sht€ drejtuar Gjykatés sé Larté me kérkesé pér
konstatimin e cenimit té afatit t€ arsyeshém, pér té cilén Kolegji Administrativ i Gjykatés sé
Larté€, me vendimin e datés 23.7.2024, ka vendosur rrézimin, duke vlerésuar se standardi 1
gjykimit brenda nj€ afati t€ arsyeshém nuk cenohet kur gjykata &shté né pamundési objektive,
qé€ nuk varen nga vullneti i saj, pér gjykimin e ¢€shtjes brenda nj€ afati t€ arsyeshém. Kundér
kétij vendimi kérkuesi 1 €shté drejtuar Gjykat€s me ankim individual.

16. Gjykata véren se pér sa i1 pérket themelit t€ ¢éshtjes sé kérkuesit, pas shqyrtimit té
ankimit t€ tij, Gjykata Administrative e Apelit, me vendimin nr. 2238(86-2024-2481), daté
19.12.2024 ka vendosur lénien né fuqi t€ vendimit nr. 2469, dat€ 5.6.2017, t€ Gjykatés
Administrative té Shkall€s s¢ Paré Tiran€, duke marré késhtu kérkuesi pérgjigje pér thelbin e
pretendimeve té tij nga gjykata e pretenduar se ka gené né€ vonesé€. N€ rastin e kérkuesit rezulton
se ai 1 ka pérdorur mjetet juridike n€ dispozicion, sipas neneve 399/1 e vijuese t€ KPC-s€, me
qéllimin pér té siguruar pérshpejtimin e gjykimit t& ankimit té tij nga Gjykata Administrative
e Apelit dhe pér t€ pasur njé vendim té arsyetuar pér shkaget e ankimit t€ tij. Né kéto kushte,
pér sa kohé q€ shqyrtimi i ¢éshtjes sé kérkuesit nga ajo gjykaté ka pérfunduar, cka do té thoté
se &shté realizuar gé€llimi q€ ka synuar t€ arrijé¢ kérkuesi pérmes kétyre mjeteve juridike,
Gjykata ¢mon se kérkuesi nuk ka mé interes né€ kété gjykim kushtetues. Pér rrjedhojé, né kéto
kushte, kriteri 1 interesit t€ kérkuesit pér t€ véné né lévizje gjykimin kushtetues nuk
konsiderohet i plotésuar, pasi pér sa kohé q€ ai ka marré pérgjigje pérfundimtare nga gjykata
e apelit, konsiderohet se €shté rivendosur e drejta e pretenduar gé synonte t€ mbronte népérmjet
kétij procesi.

17. Pér sa mé sipér, n€ situatén qé ¢éshtja e kérkuesit né gjykatén e apelit ka pérfunduar
tashmé, Gjykata vleréson se kérkuesi nuk legjitimohet ratione personae né ankimin kushtetues



individual, pasi nuk ka arritur t€ provojé interesin e tij té drejtpérdrejté dhe individual pér

vénien né 1€vizje t&€ gjykimit kushtetues.
18. Né pérfundim, Gjykata ¢mon se kérkesa e kérkuesit duhet t&€ rrézohet.

PER KETO ARSYE,

Gjykata Kushtetuese, né mbéshtetje t€ neneve 131, pika 1, shkronja “f” dhe 134, pika 1,
shkronja “i”, t&€ Kushtetutés, si dhe neneve 71/a dhe 72, t& ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese t€ Republikés s€ Shqipéris€”, té
ndryshuar, njézéri,

VENDOSI:

1. Rrézimin e kérkesés.
Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 25.9.2025.
Shpallur mé 12.11.2025.

Kryetare: Holta Zagaj
Anétar: Fiona Papajorgji, Marsida Xhaferllari, Ilir Toska, Sandér Beci, Sonila Bejtja,

Genti Ibrahimi, Marjana Semini



